1.ՀԻՄՆԱՎՈՐՈՒՄ
«Այն քրոնիկ հոգեկան հիվանդությունների ցանկը սահմանելու մասին, որոնց առկայության դեպքում ծնողները կամ նրանցից մեկը կարող են զրկվել ծնողական իրավունք​ներից կամ երեխայի որդեգրումը կարող է վերացվել» Հայաստանի Հանրապետության կառավարության որոշման նախագծի վերաբերյալ
	1.
	Ընթացիկ իրավիճակը և իրավական ակտի ընդունման անհրաժեշտությունը

	
	         Սույն փաստաթուղթը բխում է ՀՀ ընտանեկան օրենսգրքի 59-րդ հոդվածի 1-ին մասի 7-րդ կետի և 130-րդ հոդվածի 1-ին մասի 8-րդ կետի պահանջներից և մշակվել է ի կատարումն ՀՀ  վարչապետի   2018 թ. մարտի 21-ի N280-Ա որոշման հավելվածի 8-րդ կետի:  
Հայաստանի Հանրապետության ընտանեկան օրենսգրքի 2017թ. դեկտեմբերի 21-ի փոփոխությամբ հստակեցվել են «Երեխայի իրավունքների մասին» կոնվենցիայով պետության ստանձնած պարտականություններով նախատեսված այն դրույթները, որոնց իրականացման վերաբերյալ մինչ այդ առկա էին բացեր, մասնավորապես` 
երեխայի լավագույն շահերով առաջնորդվելը ցանկացած դեպքում,

երեխային ծնողների, այլ օրինական ներկայացուցիչների կամ երեխայի մասին հոգ տանող ցանկացած այլ անձի կողմից ֆիզիկական կամ հոգեկան բռնության բոլոր ձևերից, վիրավորանքից կամ չարաշահումից պաշտպանված լինելու իրավունքը: 
Միաժամանակ, ՀՀ ընտանեկան օրենսգրքով հստակ սահմանվել են երեխայի որդեգրումը վերացնելու և ծնողական իրավունքից զրկելու դեպքերը, որոնց համար  հիմք կարող է հանդիսանալ նաև ծնողի/ոդեգրողի  տառապելը է որոշակի քրոնիկ հոգեկան հիվանդություններով:  

	2.
	Առաջարկվող կարգավորման բնույթը

	
	Սույն որոշմամբ սահմանվելու է այն ծանր հոգեկան հիվանդությունների ցանկը, որոնք կարող են խոչընդոտել ընտանիքում երեխայի լավագույն շահի իրացմանը, ինչպես նաև երեխայի կյանքի և առողջության համար պոտենցիալ վտանգ ներկայացնող անտեսման և բռնության դեպքերի պատճառ հանդիսանալ: Նախագիծը համահունչ է  ՀՀ էկոնոմիկայի նախարարի 2013 թվականի սեպտեմբերի 19-ի թիվ 871-Ն հրամանով հաստատված հիվանդությունների և առողջության հետ կապված խնդիրների վիճակագրական դասակարգչի տասներորդ վերանայման  դրույթներին:

	3.
	Նախագծի մշակման գործընթացում ներգրավված ինստիտուտները և անձիք

	
	Նախագիծը մշակվել է Հայաստանի Հանրապետության առողջապահության նախարարության և  Հայաստանի Հանրապետության  աշխատանքի և սոցիալական հարցերի նախարարությունների աշխատակազմերի մասնագետների, ՀՀ առողջապահության նախարարության գլխավոր հոգեբույժի և գլխավոր մանկական հոգեբույժի կողմից:

	4.
	Ակնկալվող արդյունքը

	
	Նախագծի ընդունման արդյունքում ակնկալվում է ապահովել Հայաստանի Հանրապետության ընտանեկան օրենսգրքի դրույթների կիրարկումը, որի արդյունքում առավելագույնս կապահովվի երեխայի լավագույն շահը, մասնավորապես՝ կյանքի դժվարին իրավիճակում հայտնված երեխաների իրավունքները, արդյունավետ պայքար կիրականացվի ընտանիքում երեխայի իրավունքների խախտումների, անտեսման և բռնության դեմ: 


ՏԵՂԵԿԱՆՔ
Իրավական ակտն ընդունելու դեպքում պետական կամ տեղական ինքնակառավարման մարմինների բյուջեներում ծախսերի և եկամուտների էական ավելացումների կամ նվազեցումների մասին 
«Այն քրոնիկ հոգեկան հիվանդությունների ցանկը սահմանելու մասին, որոնց առկայության դեպքում ծնողները կամ նրանցից մեկը կարող են զրկվել ծնողական իրավունք​ներից կամ երեխայի որդեգրումը կարող է վերացվել» Հայաստանի Հանրապետության կառավարության որոշման նախագծի ընդունելու դեպքում պետական կամ տեղական ինքնակառավարման մարմինների բյուջեներում ծախսերի և եկամուտների էական ավելացումներ կամ նվազեցումներ չեն սպասվում:
Տ Ե Ղ Ե Կ Ա Ն Ք
«Այն քրոնիկ հոգեկան հիվանդությունների ցանկը սահմանելու մասին, որոնց առկայության դեպքում ծնողները կամ նրանցից մեկը կարող են զրկվել ծնողական իրավունք​ներից կամ երեխայի որդեգրումը կարող է վերացվել» Հայաստանի Հանրապետության կառավարության որոշման ընդունման առնչությամբ ընդունվելիք այլ իրավական ակտերի կամ դրանց ընդուման անհրաժեշտության մասին 
	1
	Այլ իրավական ակտերում փոփոխությունների և/կամ լրացումների անհրաժեշտությունը

	
	Սույն որոշման նախագծի ընդունումից հետո այլ իրավական ակտերում փոփոխություններ և/կամ լրացման անհրաժեշտություն չկա

	2
	Միջազգային պայմանագրերով ստանձնած պարտավորությունների հետ համապատասխանությունը

	
	Որոշման նախագծով կարգավորմանն առաջարկվող հարցերի մասով միջազգային պայմանագրերով պարտավորություններ չեն ստանձնվել:




